
---------------------------------------------------------------------------------------------------
           Հայաստանի Հանրապետության Նախագահի 2007 թվականի հուլիսի 18-ի N ՆՀ-174-Ն հրամանագրով հաստատված Հայաստանի Հանրապետության կառավարության և նրան ենթակա պետական կառավարման այլ մարմինների գործունեության կազմակերպման կարգի 21-րդ, 22-րդ, 23-րդ, 25-րդ կետերին համապատասխան Հայաստանի Հանրապետության կառավարությունը որոշում է.
1. Ուժը կորցրած ճանաչել Հայաստանի Հանրապետության կառավարության 2009 թվականի դեկտեմբերի 24-ի «Հայաստանի Հանրապետության կառավարության 2010 թվականի գործունեության միջոցառումների ծրագիրը և գերակա խնդիրները հաստատելու մասին» N 1523-Ն որոշման  N 1 հավելվածի 8-րդ  կետը:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Հ Ի Մ Ն Ա Վ Ո Ր Ո Ւ Մ
«Հայաստանի Հանրապետության կառավարության 2009 թվականի դեկտեմբերի 24- N 1523-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման վերաբերյալ
1. Իրավական ակտի անհրաժեշտությունը (նպատակը)

  Ներկայացված Հայաստանի Հանրապետության կառավարության որոշման նախագծով նախատեսվող փոփոխությունները պայմանավորված են Հայաստանի Հանրապետության կառավարության 08.12.2010 թվականի 02/14.4/15643-10 և 05.09.2011 թվականի 02/14.7/14714-11 հանձնարարականներով:
2. Ընթացիկ իրավիճակը և խնդիրները  
ՀՀ առողջապահության նախարարության կողմից սահմանված կարգով մշակվել և ՀՀ կառավարություն էր ներկայացվել «Թմրամիջոցների և հոգեմետ /հոգեներգործուն/ նյութերի մասին» ՀՀ օրենքի հոդված 41-ից բխող «Թմրամոլությամբ հիվանդների` մասնագիտական և առավել վտանգի աղբյուրի հետ կապված գործունեության տեսակներով զբաղվելը սահմանափակող ցանկը սահմանելու մասին» ՀՀ կառավարության որոշման նախագիծը: ՀՀ կառավարության նախարարական սոցիալական կոմիտեի 17.06.2010թ. նիստի արձանագրության 2-րդ կետի համաձայն ՀՀ առողջապահության նախարարությանը հանձնարարվել է ուսումնասիրել միջազգային փորձը /մասնավորապես Վրաստանի/, գտնել լուծումներ և որոշման նախագծի նոր տարբերակ ներկայացնել կառավարություն: Ուսումնասիրության արդյունքում պարզվել է, որ Վրաստանում թմրամոլությամբ հիվանդների` մասնագիտական գործունեության տեսակներով զբաղվելը սահմանափակող ցանկ գոյություն չունի և ներկայումս միայն տարվում են աշխատանքներ նշված խնդիրը կանոնակարգելու ուղղությամբ: Միաժամանակ հարկ է նշել նաև, որ ՀՀ առողջապահության նախարարության համապատասխան մասնագետների կողմից դիտարկվել է մի շարք պետություններում նշված հարցը կանոնակարգող իրավական ակտերի առկայությունը: Մեր կողմից կատարված դիտարկումների արդյունքում ևս պարզվել է, որ ուսումնասիրված պետություններից և ոչ մեկում թմրամոլությամբ հիվանդների մասնագիտական գործունեության տեսակներով զբաղվելը սահմանափակող միասնական ցանկ սահմանված չէ:

3. Կարգավորման նպատակը և բնույթը

Ներկայացվող նախագծով առաջարկվում է Հայաստանի Հանրապետության կառավարության 2010 թվականի միջոցառումների ծրագրով նախատեսված միջոցառումը ուժը կորցրած ճանաչել: Նախատեսվում է նաև փոփոխություն կատարել «Թմրամիջոցների և հոգեմետ (հոգեներգործուն ) նյութերի մասին» ՀՀ օրենքի 41-րդ հոդվածում:
       4. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է Հայաստանի Հանրապետության առողջապահության նախարարության աշխատակազմի իրավական ապահովման բաժնի կողմից:

       5. Իրավական ակտի կիրառման դեպքում ակնկալվող արդյունքը
Իրավական ակտի ընդունման արդյունքում  ՀՀ կառավարության 2009 թվականի դեկտեմբերի 24-ի «Հայաստանի Հանրապետության կառավարության 2010 թվականի գործունեության միջոցառումների ծրագիրը և գերակա խնդիրները հաստատելու մասին» N1523-Ն որոշմամբ հաստատված Հայաստանի Հանրապետության կառավարության 2010 թվականի միջոցառումների ծրագրի 8-րդ կետը  ցանկից կհանվի:

Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության կառավարության 2009 թվականի դեկտեմբերի 24-ի N 1523-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:

Տ Ե Ղ Ե Կ Ա Ն Ք

Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
1. Այլ իրավական ակտերում փոփոխությունների և/կամ լրացումների անհրաժեշտությունը.

«Հայաստանի Հանրապետության կառավարության 2009 թվականի դեկտեմբերի 24-ի N 1523-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ առաջանում է անհրաժեշտություն փոփոխություն կատարելու նաև «Թմրամիջոցների և հոգեմետ (հոգեներգործուն) նյութերի մասին» ՀՀ օրենքում:
ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`



     Հ.ՔՈՒՇԿՅԱՆ

Տ Ե Ղ Ե Կ Ա Ն Ք
«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություն կատարելու մասին» և «Հայաստանի Հանրապետության կառավարության 2009 թվականի դեկտեմբերի 24- N 1523-Ն որոշման մեջ փոփոխություն կատարելու մասին» ՀՀ կառավարության որոշման նախագծի կապակցությամբ շահագրգիռ նախարարների առարկությունների և առաջարկությունների վերաբերյալ
	Առարկության,առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ աշխատանքի և սոցիալական հարցերի նախարար
	Դիտողություններ և առարկություններ չկան:
	-


	-

	ՀՀ ֆինանսների նախարար
	Դիտողություններ և առարկություններ չկան:
	-
	-

	ՀՀ էկոնոմիկայի նախարար 
	Դիտողություններ և առարկություններ չկան:
	-
	-

	ՀՀ արդարադա-տության նախարար
	1.Որոշման նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունելու 2009 թվականի դեկտեմբերի 24-ի «ՀՀ կառավարության 2010 թվականի գործունեության միջոցառումների ծրագիրը և գերակա խնդիրները հաստատելու մասին» թիվ 1523-Ն որոշումը: 

2.«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ առաջարկություններ չունենք:

 Միաժամանակ հայտնում ենք, որ թմրամոլությամբ հիվանդների` մասնագիտական և առավել վտանգի աղբյուրի հետ կապված գործունեության տեսակներով զբաղվելը սահմանափակող ցանկին վերաբերող դրույթները պետք է նախատեսվեն ՀՀ աշխատանքային օրենսգրքում:


	1. Առաջարկությունն ընդունվել է:

2.Ընդունվել է  ի գիտություն:
	1.Նախագծում կատարվել  է համապատասխան փոփոխություն:


   ՀՀ  ԱՌՈՂՋԱՊԱՀՈՒԹՅԱՆ  ՆԱԽԱՐԱՐ`                                                                                                   Հ.ՔՈւՇԿՅԱՆ







